Nafarroako Parlamentuko Mahaiak, 2017ko otsailaren 27an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, eremu ez euskaldunean aurkeztutako bi eskabideak direla-eta Hezkuntza Departamentuak eginen duen kudeaketari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko otsailaren 27an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikia dagoen Alberto Catalán Higuerasek, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hauek aurkezten ditu, idatziz erantzun dakizkion:

– Hezkuntza Departamentuak nola kudeatuko ditu Nafarroako eremu ez euskalduneko familiek aurkeztutako bi eskabideak, beren seme-alabak D ereduan matrikulatzekoak, Departamentuak proposatu bezala?

– Ikastetxeei jarraibideren bat eman al zaie?

– Nork helarazi die jarraibide hori? Zehaztu izen-abizenak eta Departamentuan daukan kargua.

– Zein bide baliatu da jarraibidea helarazteko? Eman kopia bat, baldin eta jarraibidea idatziz eman bada.

– Nori zegoen zuzenduta? Zehaztu izen-abizenak eta ikastetxean daukan kargua.

– Zer arauditan oinarrituriko jarduna da? ·

Corellan, 2017ko otsailaren 22an

Foru parlamentaria: Alberto Catalán Higueras

